
Për realizimin e aktiviteteve të projektit “Oxhakpastrues për stufa dhe ajër të pastër në Shkup” të parashikuara në marrëveshjen për zbatimin e projektit të lidhur më 21.01.2020 dhe aneksit të kontratës bazë për realizimin e projektit nga 17.02.2020 ndërmjet qytetit të Nirnbergut dhe qytetit të Shkupit, Qyteti i Shkupit shpall:

THIRRJE PUBLIKE
 për shprehjen e interesit për ndjekjen e mësimit 
dhe trajnimit falas për oxhakpastrues  
Qyteti i Shkupit realizon projektin “Oxhakpastrues për stufa të pastra dhe ajër të pastër në Shkup”, i cili financohet nga Ministria për Bashkëpunim Ekonomik dhe Zhvillim e Republikës Federale të Gjermanisë dhe realizohet në bashkëpunim me qytetin e binjakëzuar të Nirnbergut, Republika Federale e Gjermanisë.

Projekti ka si synim sigurimin e kontrollit të ndotjes së ajrit në qytetin e Shkupit duke siguruar kushte për mësim dhe trajnim falas për rikthimin e profesionit të oxhakpastruesit nëpërmjet shkëmbimit të përvojave me oxhakpastrues nga Republika Federale e Gjermanisë. 
Të drejtë për pjesëmarrjes në këtë Thirrje publike kanë banorët e qytetit të Shkupit dhe komunave në qytet: Aerodrom, Butel, Gazi Baba, Gjorçe Petrov, Karposh, Kisela Voda, Qendër, Çair dhe Shuto Orizare.

Për këtë qëllim, ftohen të gjithë të interesuarit që të marrin pjesë në realizimin e projektit dhe të depozitojnë letrën e tyre për shprehjen e interesit për ndjekjen e mësimit dhe trajnimit falas për  oxhakpastrues, në të cilën detyrimisht duhet të shënojnë: Emrin dhe mbiemrin, datëlindjen, adresën e vendbanimit, numrin e telefonit dhe adresën e-mail.

Personat e interesuar duhet të kenë përfunduar  së paku arsimin e mesëm. Përparësi do të kenë personat të cilët posedojnë njohuri paraprake, aftësi dhe kompetenca në këtë fushë, por nuk është e detyrueshme.

Të gjithë të interesuarit të cilët plotësojnë kushtet e lartpërmendura duhet të depozitojnë letër për shprehjen e interesit në version elektronik në e-mail: nakopa@skopje.gov.mk, ose version të printuar (personalisht nëpërmjet arkivit ose me postë) në Qytetin e Shkup, bul. Ilinden nr. 82, 1000 Shkup, me shënimin: Për ndjekjen e mësimit dhe trajnimit falas për oxhakpastrues në suazat e projektit “Oxhakpastrues për stufa të pastra dhe ajër të pastër në Shkup”.

Afati përfundimtar për depozitimin e letrës për shprehjen e interesit është 15.05.2022 deri në orën 15.00.
Dokumentacioni i dërguar me vonesë dhe i paplotë nuk do të shqyrtohet. 

VËREJTJE: Pas vlerësimit të letrave të depozituara për shprehjen e interesit dhe pas  realizimit të përzgjedhjes, kandidatët e përzgjedhur duhet të sigurojnë dhe depozitojnë vërtetim mjekësor nga mjekësia e punës, me të cilën do të vërtetohet se nuk kanë kundër indikacione shëndetësore për kryerjen e kësaj veprimtarie. Vërtetimi mjekësor duhet të vërtetojë se kandidati ka sistem skeletor të shëndetshëm,  qarkullim gjaku të shëndetshëm dhe sistem të mirë frymëmarrjeje, gjendje të mirë fizike dhe shkathtësi të përgjithshme të trupit dhe duarve, aftësi të mira motorike, qendër të rregullt ekuilibri dhe fushë të qartë shikimi. Gjithashtu, të bashkëngjitur me vërtetimin mjekësor është e nevojshme të depozitohet edhe vërtetim nga testi psikologjik për të vërtetuar aftësinë për të punuar në lartësi.

